
RÁITEAS FÍSE 
 
Tá ár bhfís do Ghaillimh le Gaeilge fite fuaite lenár bhfís don Ghaeilge i gCathair na Gaillimhe. Feiceann 
muid go mbraitheann siad araon ar a chéile – nach féidir teacht ar cheann acu gan an ceann eile agus nach 
féidir ceann a bhaint amach gan an ceann eile a bhaint amach.  
 
ÁR BHFÍS 

 
Tá léirmhíniú comhaontaithe maidir leis an dátheangachas ag Gaillimh le Gaeilge agus ag páirtithe 
leasmhara lárnacha i nGaillimh. Oibríonn Gaillimh le Gaeilge leis na páirtithe leasmhara sin chun forbairt 
leanúnach Chathair na Gaillimhe mar chathair dhátheangach a leagan amach. Cuireann stádas oifigiúil 
dátheangach na Gaillimhe le mórtas cine agus le féiniúlacht mhuintir na Gaillimhe. Cuireann sé le híomhá 
na Gaillimhe agus le féinmheas mhuintir na Gaillimhe. Tá sochair shóisialta agus sochair ábhartha ag baint 
le stádas dátheangach na Gaillimhe.  
 
PÁIRTÍOCHT  
 
Tá Gaillimh le Gaeilge ag cur an smaoinimh chun cinn go leanúnach, maidir leis an nGaeilge agus íomhá 
dhátheangach Chathair na Gaillimhe a bheith in úinéireacht an phobail, ó tháinig Gaillimh le Gaeilge ar an 
bhfód in 1987. D’oibrigh Gaillimh le Gaeilge i gcomhar leis na grúpaí éagsúla thuas leis an nGaeilge agus 
le híomhá dhátheangach na cathrach a chur chun cinn.  
 
Tá Gaillimh le Gaeilge tiomanta do chaidrimh a fhorbairt agus a chothabháil le compháirtithe éagsúla. 
 
Eagraíochtaí a mbíonn Gaillimh le Gaeilge ag obair i gcomhar leo:   
 

 An Roinn Cultúir, Oidhreachta agus Gaeltachta  
 Bailte Slachtmhara na Gaillimhe  
 Comhairle Cathrach na Gaillimhe  
 Cumann Tráchtála na Gaillimhe  
 Cumann Gnó Chathair na Gaillimhe  
 Fáilte Ireland - Réigiún an Iarthair 
 Fáilte West  
 Foras na Gaeilge  
 Galway Vision 2040 – Fís gan Teorainn  
 Latin Quarter – Fáilte Isteach  
 Galway’s West End – Tar Siar  
 Cónaidhm Óstán na hÉireann  
 Cumann Fíoncheannaithe na hÉireann  

 
Tá Ionadaíocht ag Gaillimh le Gaeilge ar:  
 

 Fóram Pobail Chathair na Gaillimhe  
 Grúpa Turasóireachta Chathair agus Chontae na Gaillimhe  
 Network Galway [Grúpa do Mhná Gairmiúla agus Gnó]  
 Network Chonamara  

 
MAOINIÚ  
 
Tá Gaillimh le Gaeilge á maoiniú ag an gCrannchur Náisiúnta tríd an Roinn Cultúir, Oidhreachta agus 
Gaeltachta, ag Comhairle Cathrach na Gaillimhe agus tríd an Scéim Chairde i gcomhar le Cumann 
Tráchtála na Gaillimhe. Tá sí cláraithe ina cuideachta theoranta, le stádas carthanachta, agus dá bhrí sin ina 
cuideachta nach do bhrabús í.  
 



4 
 

NA COISTÍ AGUS AN FHOIREANN 
 
Tá triúr fostaithe go lánaimseartha ag Gaillimh le Gaeilge agus is é an Bord, le deichniúr Stiúrthóirí, a 

leagann an polasaí amach. Déanann an Bord Stiúrtha Gaillimh le Gaeilge a stiúradh, le hionadaithe ó na 

Rannóga Poiblí agus Príobháideacha agus eagrais phobail agus comhlachtaí príobháideacha.  

 
AN BORD STIÚRTHA  
 
Bernadette Mullarkey    Bane Mullarkey [Cathaoirleach]   

 
Seán Stewart    Stewart Construction 
 
Barry O’Sullivan     Stiúrthóir Bainistíochta, Palo Alto Tech    

Máire Mhic Aodha   Iar-Leasbhainisteoir, Banc na hÉireann 

Aindriú D’Arcy Iar-Cheann Forbartha, Institiúid Teicneolaíochta na Gaillimhe 

-Maigh Eo 

An Dr Iognáid Ó Muircheartaigh  Uachtarán/President Emeritus Ollscoil na hÉireann, Gaillimh 

Pádraic Ó Ráighne   Feidhmeannach Margaíochta TG4  

Isbéal Nic Aoidh     Múinteoir, Coláiste Paitríoch Naomh Seosamh 

Caitlín Nic an Ultaigh   Ceannasaí Fiontair agus Nuálaíochta,  

Acadamh na hOllscolaíochta Gaeilge, Ollscoil na hÉireann, 

Gaillimh 

Pádraig Ó Beaglaoich Iar-Phríomhoifigeach sa Roinn Cultúir, Oidhreachta agus 
Gaeltachta  

 
AN COISTE LOGAINMNEACHA  
 

Helen Coleman (Cathaoirleach)  Pleanálaí Sinsearach, Comhairle Cathrach na Gaillimhe 

Pat Sweeney   An Post 

An Comhairleoir Dónal Lyons   Comhairle Cathrach na Gaillimhe 

An Dr Nollaig Ó Muraíle   Ollscoil na hÉireann, Gaillimh  

An Dr Jim Higgins   Comhairle Cathrach na Gaillimhe 

Matt Cunningham    BSL  

Mary Flynn    Ionadaí Pobail  

Bríd Ní Chonghóile   Gaillimh le Gaeilge 

 
AN FHOIREANN  
 
Ardfheidhmeannach    Bríd Ní Chonghóile  
Bainisteoir Tograí    Gearóidín Hynes 
Riarthóir Oifige     Mícheál Ó Ceallaigh  

FOCAL ÓN GCATHAOIRLEACH         Bernadette Mullarkey,  Stiúrthóir Bane Mullarkey 

 
   Bhí bliain ghnóthach agus tháirgiúil againn in 2017 agus Gaillimh le Gaeilge  
   ag ceiliúradh 30 bliain i mbun oibre i mbliana.  
 

Rinne Gaillimh le Gaeilge cur i láthair os comhair ‘Comhchoiste na Gaeilge, na 
Gaeltachta agus na nOileán’ ar an 17 Eanáir 2017. Bhain an cur i láthair le Stádas 
Dátheangach Chathair na Gaillimhe, agus conas  gur féidir í a neartú is a 
athchruthú i mbailte agus i gcathracha eile. Chomhaontaigh an Coiste go 
scríobhfadh siad chuig Heather Humphreys Uasal TD, an tAire  sa Roinn Cultúir, 
Oidhreachta agus Gaeltachta ag iarraidh uirthi breis mhaoinithe a sholáthar do 
Ghaillimh le Gaeilge i gcomhthéacs a rannphairtíocht i bPríomhchathair Chultúir na hEorpa agus na dualgais 
bhreise a bhaineann leis sin agus ag iarraidh uirthi tacaíocht a thabhairt don fheachtas chun Gaillimh a 
fhorbairt mar lárionad domhanda de chultúr Ceilteach/Gaelach traidisiúnta. 
 
Ghlac 18 ngnó páirt i nGradam 2017. Chuir 14 ghnólacht as an 18 isteach ar an nGradam den chéad uair in 
2017. Seo an líon is airde iontrálaithe úra a bhí againn riamh agus léiríonn sé go bhfuil méadú ag teacht ar an 
spéis atá ag daoine sa Ghaeilge agus an tiomantas atá ann ina leith mar chuid den chultúr beo s’againn anseo ó 
ainmníodh Gaillimh mar Phríomhchathair Chultúir na hEorpa 2020. 
 
I searmanas speisialta a bhí ar siúl in Óstán Bhóthar na Trá, ar an 15 Bealtaine 2017, fógraíodh ceann de 
shiopalanna móra iarthar na hÉireann, Ionad na Faiche Móire i gceartlár chathair na Gaillimhe mar ‘Threibh 
Nua na Gaillimh don Bhliain 2017’.  Bhronn Seán Kyne, TD, Aire Stáit sa Roinn Cultúir, Oidhreachta, agus 
Gaeltachta, an Gradam ar an bhfoireann a bhí i láthair. Mar chuid de chomóradh Ghaillimh le Gaeilge 30 
bliain i mbun gnó, cuireadh ár stádas mar chathair dhátheangach oifigiúil ar ardán náisiúnta ar an gclár teilifíse 
Winning Streak, RTÉ.  Ar an gclár, léiríodh gnónna i gCathair na Gaillimhe atá ag baint leasa as an nGaeilge 
chun gnó a mhealladh agus iad féin a chur chun cinn.  
 
Ag an ócáid bhronnta, d’fhógair an tAire Stáit do Ghnóthaí Gaeltachta Gaillimh le Gaeilge mar an eagraíocht 
a bheidh ceannasach as plean teanga a ullmhú agus a fheidhmiú do chathair na Gaillimhe faoin bpróiseas 
pleanála teanga. Beidh sé seo á dhéanamh i gcomhpháirtíocht le Comhairle Cathrach na Gaillimhe agus 
páirtithe leasmhara eile. Tá obair dhúshlánach agus tréimhse ar leith i gceist leis an tionscadal seo agus ag an 
am céanna, is tréimhse spreagúil a bheidh anseo, ní hamháin don Ghaeilge ach do chathair na Gaillimhe 
chomh maith.  
 
I mbliana, rinne ár gcairde, Cumann Tráchtála na Gaillimhe, athbhrandáil leis an mana nua “Ag cothú gnó le 
chéile” in úsáid acu. Is é an t-aon Chumann Tráchtála in Éirinn  atá ag úsáid mana Gaeilge. Cuireadh críoch 
leis an obair ar shuíomh Ghaillimh le Gaeilge (www.gleg.ie) ag deireadh na bliana agus beidh an t-
athdhearadh, atá forbartha ag Armour, le tacaíocht  an  Roinn Cultúir, Oidhreachta agus Gaeltachta, á sheoladh 
ag preasócáid go luath an bhliain seo chugainn.  
 
Ba mhaith liom an deis seo a ghlacadh agus buíochas ar leith a ghabháil leis na daoine a thugann a gcuid ama 
go deonach do Ghaillimh le Gaeilge, do bhaill an Bhoird Stiúrtha agus do Choiste Logainmneacha na 
Gaillimhe.  
 
Go mba fada buan sibh.  

 
 
 

______________________________ 
Bernadette Mullarkey 
Cathaoirleach Ghaillimh le Gaeilge 

BUAICPHOINTÍ GHAILLIMH LE GAEILGE, 2017 
 
STÁDAS DÁTHEANGACH CHATHAIR NA GAILLIMHE A CHOTHÚ AGUS A THREISIÚ. 
NORMALÚ NA GAEILGE I GCATHAIR NA GAILLIMHE A CHUR CHUN CINN TRÍ 
MHODHANNA SCRÍOFA, CLUASTUISCEANA, LEICTREONACHA AGUS LABHARTHA.  
 
Tá sé mar aidhm ag Gaillimh le Gaeilge go dtarlóidh sé go mbeidh an Ghaeilge le cloisteáil, le 
feiceáil agus á húsáid i gCathair na Gaillimhe mar ghnáthchuid de shaol na Cathrach. Tá sé i 
gceist againn atmaisféar de normalú teanga a bhunú don Ghaeilge de réir a chéile agus go 
nglacfar leis an nGaeilge agus go mbeifear ag súil leis an nGaeilge i saol bríomhar na Cathrach.  
 
Síneann normalú isteach i ngach cuid den Chathair agus bíonn tionchar aige ar gach gné de shaol 
na Cathrach – ó bheith ag ceannach builín go teach a cheannach. Is éard a bheidh i gceist leis ná 
an Ghaeilge a úsáid trí shreanga uile an tsaoil, ó leibhéal an ghnó go leibhéal an phobail agus ón 
leibhéal poiblí go dtí an leibhéal príobháideach.  
 
Ní hé go bhfuil sé i gceist go mbeadh an Ghaeilge éigeantach, ach go nglacfaí leis an nGaeilge 
mar ghnáthchuid de shaol na Gaillimhe nuair a fheicfear í, nuair a chloisfear í agus nuair a 
labhrófar í. Is laistigh de thimpeallacht normalaithe teanga a shamhlaíonn Gaillimh le Gaeilge 
cothú agus fás sláintiúil na Gaeilge.  
 
Tá tograí áirithe idir lámha ag Gaillimh le Gaeilge chun an sprioc thuas a bhaint amach; ina 
measc tá:  
 
1.          STÁDAS DÁTHEANGACH & PRÍOMHCHATHAIR CHULTÚIR NA HEORPA 2020 
  
2.         GRADAM SHEOSAIMH UÍ ÓGARTAIGH, 2017 
 
3.         AN COISTE LOGAINMNEACHA 
 
4.         AN GHAEILGE SA GHNÓ 
 
5.          AN GHAEILGE AR BHIACHLÁIR  
               
6.         SUÍOMH GRÉASÁIN & NA MEÁIN SHÓISIALTA  
 
7.         SCÉIM CHAIRDE GHAILLIMH LE GAILGE 
 
8.         ÓCÁIDÍ CHAIRDE GAILLIMH LE GAEILGE 
 
9.         CRUINNITHE/CUIR I LÁTHAIR/SEIMINEÁIR  
 
10.       NA MEÁIN CHUMARSÁIDE  

Seán Kyne TD, Aire Stáit sa Roinn Cultúir, Oidhreachta 
agus Gaeltachta i láthair ag Bronnadh Ghradam Sheosaimh 
Uí Ógartaigh in Óstán Bhóthar na Trá, Gaillimh. 
 

BUAICPHOINTÍ GHAILLIMH LE GAILGE, 2017 
 
STÁDAS DÁTHEANGACH CHATHAIR NA GAILLIMHE A CHOTHÚ AGUS A THREISIÚ. 
NORMALÚ NA GAEILGE I GCATHAIR NA GAILLIMHE A CHUR CHUN CINN TRÍ 
MHODHANNA SCRÍOFA, CLUASTUISCEANA, LEICTREONACHA AGUS LABHARTHA.  
 
1. STÁDAS DÁTHEANGACH 

 
Lean Gaillimh le Gaeilge ar aghaidh i mbliana ag cur na Gaeilge chun cinn i gCathair na 
Gaillimhe tar éis an stádais mar chathair dhátheangach a bhaint amach anuraidh.  
 
D’fhógair an tAire Stáit, Seán Kyne TD, An Roinn 
Cultúir, Oidhreachta agus Gaeltachta, Gaillimh le 
Gaeilge mar an eagraíocht a bheidh ceannasach as 
plean teanga a ullmhú agus a fheidhmiú do chathair 
na Gaillimhe faoin bpróiseas pleanála teanga ag 
ócáid bhronnta Ghradam Sheosaimh Uí Ógartaigh, 
in Óstán Bhóthar na Trá ar an 15 Bealtaine 2017. 
Beidh sé seo á dhéanamh i gcomhpháirtíocht le 
Comhairle Cathrach na Gaillimhe agus páirtithe 
leasmhara eile. 
 
Is é seo a bhí le rá aige agus é ag déanamh an 

fhógra ag Bronnadh Ghradam Sheosaimh  
Uí Ógartaigh 2017:  
  
“Tar éis plé agus cíoradh a bheith déanta faoi cén 
eagraíocht a bheidh ceannasach as plean teanga a ullmhú agus a fheidhmiú do chathair na Gaillimhe 
faoin bpróiseas pleanála teanga, tá áthas orm a fhógairt anseo tráthnóna, gurb í Gaillimh le Gaeilge 
atá roghnaithe mar an Cheanneagraíocht chun é sin a dhéanamh. Is i gcomhar le páirtithe leasmhara 
ar nós Comhairle Cathrach na Gaillimhe a tharlóidh sé seo agus ba mhaith liom an deis a thapú chun 
gach rath a ghuí ar Bhríd agus a leathbhádóirí san obair dhúshlánach seo. Níl aon dabht ach gur 
chun leasa agus chun tairbhe na Gaeilge a bheidh an plean teanga seo don chathair. Cuideoidh sé 
chomh maith le branda cultúrtha Gaelach na cathrach a fhréamhú don todhchaí.” 
 
Tá Coiste Stiúrtha Pleanála Teanga, Gaillimh (CSPT, Gaillimh) bunaithe ag Gaillimh le Gaeilge i 
gcomhar leis an gComhairle Cathrach chun an plean teanga a ullmhú don chathair. Beidh naisc sa 
Phlean le straitéisí agus gníomhaíochtaí tábhachtacha eile sa chathair e.g. Gaillimh 2020, an 
Straitéis Turasóireachta, an Réigiún Gastranamaíochta, Oideachas etc, chun a chinntiú go mbeidh 
an chathair iomlán rannpháirteach agus gníomhach in ullmhú an phlean.  
 
Eagraíodh trí chruinniú de CSPT, Gaillimh i rith na bliana: 10 Iúil 2017, 13 Meán Fómhair 2017 
agus 16 Samhain 2017. 
 
PRÍOMHCHATHAIR CHULTÚIR NA HEORPA 2020 
 
Tá an Ghaeilge lárnach i gcothú atmaisféar beo fuinniúil na 
Gaillimhe agus i gcáil na cathrach mar chathair chultúrtha. I 
rith na bliana, lean muid ar aghaidh ag cur seirbhíse 
aistriúcháin ar fáil d’fhoireann ‘Gaillimh 2020’. Is cinnte gur 
chuidigh úsáid fhorleathan na Gaeilge sa chathair le Gaillimh 
áit a bhaint amach ar ghearrliosta Phríomhchathair Chultúir na 
hEorpa 2020.  

Chun tosaigh: Clíona Ní Mhurchú, Bainisteoir Réigiúnach, Top Oil [Buaiteoir Ghradam 
2016], Bernadette Mullarkey, Cathaoirleach Ghaillimh le Gaeilge agus Méara Chathair 
na Gaillimhe, Clr Noel Larkin, Comhairle Cathrach na Gaillimhe.  
Ar chúl: Ronan Walsh, Snap Galway [urra ar an gcatagóir ‘Seirbhísí’], Treasa Uí 
Lorcáin, Acadamh na hOllscolaíochta Gaeilge, Ollscoil na hÉireann Gaillimh [Urra ar 
an gcatagóir ‘Comhlachtaí Eile’], Páid Ó Neachtain, Feidhmeannach Caidrimh Phoiblí, 
Údarás na Gaeltachta [Urra an Ghradaim], Conor O’Dowd, Uachtarán Chumann 
Tráchtála na Gaillimhe [Urra an Ghradaim], Pádraic Ó Raighne, Feidhmeannach 
Margaíochta TG4 [Urra an Ghradaim],  agus Anne Melia, Fáilte Ireland [urra ar an 
gCatagóir ‘Turasóireacht agus Fáilteachas’]. 
 

BUAICPHOINTÍ GHAILLIMH LE GAEILGE, 2017 
 
STÁDAS DÁTHEANGACH CHATHAIR NA GAILLIMHE A CHOTHÚ AGUS A THREISIÚ. 
NORMALÚ NA GAEILGE I GCATHAIR NA GAILLIMHE A CHUR CHUN CINN TRÍ 
MHODHANNA SCRÍOFA, CLUASTUISCEANA, LEICTREONACHA AGUS LABHARTHA.  
 
2. GRADAM SHEOSAIMH UÍ ÓGARTAIGH, 2017 
Is é aidhm an Ghradaim ná aitheantas a thabhairt do chomhlachtaí agus d’eagraíochtaí i gCathair 
na Gaillimhe a thaispeánann an Ghaeilge in úsáid ar bhealach dáiríre, cruthaitheach agus 
feiceálach ina ngnó/n-eagraíocht agus a léiríonn an tionchar atá aige seo ar an bhfoireann agus ar 
íomhá dhátheangach na Cathrach. Eagraíonn Gaillimh le Gaeilge Gradam Sheosaimh Uí 
Ógartaigh i gcomhar leis an Galway Advertiser agus le tacaíocht Chumann Tráchtála na 
Gaillimhe. Ainmníodh an Gradam in onóir an Uasail Sheosaimh Uí Ógartaigh (nach maireann), 
ball bunaithe agus rúnaí cuideachta Ghaillimh le Gaeilge. 
 
 
Seoladh Ghradam Sheosaimh Uí Ógartaigh 2017  
 
Chuir an phreasócáid tús le bliain speisialta do Ghaillimh le Gaeilge agus iad ag ceiliúradh  
30 bliain ar an bhfód i mbliana. Tá Gradam Sheosaimh Uí Ógartaigh, Gradam gnó dátheangach 
na Gaillimhe, eagraithe ag Gaillimh le Gaeilge i gcomhar leis an Galway Advertiser agus le 
tacaíocht ó Chumann Tráchtála na Gaillimhe.  
 
D’fhógair an Méara an Galway Advertiser mar phríomhurra na meán arís i mbliana. Rinne TG4 
athnuachan ar a chuid urraíochta do na buaiteoirí san iomlán, mar aon le hurraí na gcatagóirí seo a 
leanas; Galway Bay FM, Fáilte Ireland, Snap Galway agus Acadamh na hOllscolaíochta 
Gaeilge, Ollscoil na hÉireann, Gaillimh. D’fhógair an Méara Údarás na Gaeltachta mar 
urra ar mhacsamhla an Ghradaim agus chuir Cumann Tráchtála na Gaillimhe urraíocht 
ar fáil don bhuaiteoir iomlán freisin. 

Ar Chúl: Ronan Walsh, Snap Galway (urra ar an 
gcatagóir ‘Seirbhísí’), Geraldine Lardner, Fáilte Ireland 
(urra ar an gcatagóir ‘Turasóireacht agus Fáilteachas’), 
Briocán Ó Mainnín, Carey Building Contractors, 
Loretta Ní Ghabháin, Lorg Media, Mícheál Ó Conaire, 
An Roinn Cultúir, Oidhreachta agus Gaeltachta, 
Mícheál Ó Scanláin, Sweeney Oil, agus an Dr Gearóid Ó 
Gallachóir, Cross Street Dental. Sa Lár: Theresa 
O’Reilly, Mary’s Fish, Tom Kenny, Siopa Leabhar Uí 
Chionnaith, Pádraic Ó Griallais, Micil Poitín, Aisling 
Daly, PorterShed, Tadhg Ó Broin, Thomas Woodberrys, 
Avril Smith, Ionad na Faiche Móire, Patrick Joyce, The 
Connacht Hotel. Chun Tosaigh: Tríona Nic Giolla Rí, 
ARÓ (urra an Ghradaim), Anna Ní Fhlatharta, Údarás 
na Gaeltachta (urra an Ghradaim), Veronica Ní Ghríofa, 
Acadamh na hOllscolaíochta Gaeilge, OÉ Gaillimh (urra 
an Ghradaim), Bernadette Mullarkey,                                  
Cathaoirleach Ghaillimh le Gaeilge, Méara Chathair na 
Gaillimhe, Clr Noel Larkin, Bríd Ní Chonghóile, 
Gaillimh le Gaeilge, Conor O’Dowd, Uachtarán 
Chumann Tráchtála na Gaillimhe, Sarah Grealish, 
Clayton Hotel Galway, Mary Kilcommins, Mary’s Fish 
agus Declan Varley, Galway Advertiser (Príomhurra an 
Ghradaim) ag freastal ar phreasócáid chun fógairt a 
dhéanamh ar Ghearrliosta Ghradam Sheosaimh Uí 
Ógartaigh 2017. 

 
BUAICPHOINTÍ GHAILLIMH LE GAEILGE, 2017 
 
STÁDAS DÁTHEANGACH CHATHAIR NA GAILLIMHE A CHOTHÚ AGUS A THREISIÚ. 
NORMALÚ NA GAEILGE I GCATHAIR NA GAILLIMHE A CHUR CHUN CINN TRÍ 
MHODHANNA SCRÍOFA, CLUASTUISCEANA, LEICTREONACHA AGUS LABHARTHA.  
 
Fógairt Ghearrliosta Ghradam Sheosaimh Uí Ógartaigh 
 
Ghlac 18 ngnó páirt i nGradam 2017, orthu sin bhí 14 chomhlacht nua istigh  
ar an nGradam den chéad uair i mbliana. Seo thíos na comhlachtaí  
a ghlac páirt i nGradam na bliana seo.   
 
Miondíol: 
Ionad na Faiche Móire, Mary’s Fish, Thomas Woodberrys, Sweeney Oil. 
 
Fáilteachas & Turasóireacht: 
Bar SULT, Clayton Hotel Galway, Maxwells Restaurant, The Connacht Hotel. 
 
Seirbhísí: 
Cancer Care West, Cross Street Dental, Lorg Media, The Beauty Mint.  

 
Comhlachtaí Eile: 
Carey Building Contractors, Ionad Ealaíon na Gaillimhe, Micil Poitín, PorterShed, 
Rásaí na Gaillimhe, Siopa Leabhar Uí Chionnaith. 
 
D’fhógair Méara Chathair na Gaillimhe, an Comhairleoir Noel Larkin an 12 ghnólacht a cháiligh 
don bhabhta deiridh de Ghradam Sheosaimh Uí Ógartaigh 2017 ag preasócáid in Ionad na Faiche 
Móire, ar an Déardaoin, 9 Márta 2017.  

BUAICPHOINTÍ GHAILLIMH LE GAEILGE, 2017 
 
STÁDAS DÁTHEANGACH CHATHAIR NA 
GAILLIMHE A CHOTHÚ AGUS A THREISIÚ. 
NORMALÚ NA GAEILGE I GCATHAIR NA 
GAILLIMHE A CHUR CHUN CINN TRÍ 
MHODHANNA SCRÍOFA, CLUASTUISCEANA, 
LEICTREONACHA AGUS LABHARTHA.  
 
Bronnadh an Ghradaim, 2017 
Bhronn an tAire Stáit, Seán Kyne TD, Gradam 
Sheosaimh Uí Ógartaigh ar Ionad na Faiche 
Móire ag searmanas speisialta a bhí ar siúl in 
Óstán Bhóthar na Trá.  
 
Fógraíodh iad mar bhuaiteoirí ar an gcatagóir 
‘Miondíol’, uarraithe ag Galway Bay FM, agus 
chuaigh siad ar aghaidh chun an Gradam iomlán 
a bhaint amach.  
 
Fógraíodh The Connacht Hotel mar bhuaiteoir 
ar an gcatagóir ‘Fáilteachas & Turasóireacht’, urraithe ag ‘Fáilte Ireland’; Lorg Media mar 
bhuaiteoir na catagóire ‘Seirbhísí’, urraithe ag Snap Galway; agus Carey Building Contractors 
mar bhuaiteoir na catagóire ‘Comhlachtaí Eile’, urraithe ag Acadamh na hOllscolaíochta Gaeilge, 
Ollscoil na hÉireann, Gaillimh.   
 
 
 
 

 
“Táimid an-bhródúil as Gradam Sheosaimh Uí 
Ógartaigh a bhuachan. Tá áthas orainn faoin 
bpoiblíocht agus faoin aiseolas dearfach atá bainte 
amach againn ó bheith páirteach sa Ghradam.  
Táimid mórálach freisin aitheantas 
a fháil mar an cúigiú treibh déag i 
nGaillimh!” 
 
    
  
 
 
 
 
 
 
 
 
 
 
 

Liam Downes, Nial Donoghue agus Avril Smith, Ionad na Faiche 
Móire/Eyre Square Centre i dteannta Seán Kyne TD, Aire Stáit sa 
Roinn Cultúir, Oidhreachta agus Gaeltachta, Bernadette 
Mullarkey, Cathaoirleach Ghaillimh le Gaeilge i láthair ag 
Bronnadh Ghradam Sheosaimh Uí Ógartaigh in Óstán Bhóthar na 
Trá, Gaillimh. Ainmníodh Ionad na Faiche Móire/Eyre Square 
Centre, mar Threibh Nua na Gaillimhe 2017 - buaiteoirí iomlána 
an Ghradaim ar an oíche. 

Buaiteoirí iomlána an Ghradaim: Nial 
Donoghue, Avril Smith agus Liam Downes, 
Ionad na Faiche Móire i dteannta Seán Kyne TD, 
Aire Stáit sa Roinn Cultúir, Oidhreachta agus 
Gaeltachta agus Mícheál Ó Conaire, 
Príomhoifigeach sa Roinn Cultúir, Oidhreachta 
agus Gaeltachta i láthair ag Bronnadh Ghradam 
Sheosaimh Uí Ógartaigh in Óstán Bhóthar na 
Trá, Gaillimh. 

Foireann Mary’s Fish Gaillimh; Cáilean 
Bailey, Annette Flaherty agus Winnie Carrick 
(Buaiteoirí ‘Bronnadh Speisialta na Moltóirí’ 
urraithe ag Judy Greene Pottery) le Seán Kyne 
TD, Aire Stáit sa Roinn Cultúir, Oidhreachta 
agus Gaeltachta, i láthair ag Bronnadh Ghradam 
Sheosaimh Uí Ógartaigh in Óstán Bhóthar na 
Trá, Gaillimh. 

Dónall Ó Braonáin, Príomhfheidhmeannach, Acadamh na 
hOllscolaíochta Gaeilge, OÉ Gaillimh (urra an Ghradaim) 
agus Seán Kyne TD, Aire Stáit sa Roinn Cultúir, 
Oidhreachta agus Gaeltachta, ag bronnadh na Scoláireachta 
Ollscoile ar an dream ó PorterShed i láthair ag Bronnadh 
Ghradam Sheosaimh Uí Ógartaigh in Óstán Bhóthar na Trá, 
Gaillimh. 

Dónall Ó Braonáin, Príomhfheidhmeannach Acadamh na 
hOllscolaíochta Gaeilge, OÉ, Gaillimh (urra ar an gcatagóir 
‘Comhlachtaí Eile’), Seán Kyne TD, Aire Stáit sa Roinn 
Cultúir, Oidhreachta agus Gaeltachta, Paul Carey, Claudia 
McCarthy agus Briocán Ó Mainnín, Carey Building 
Contractors i láthair ag Bronnadh Ghradam Sheosaimh Uí 
Ógartaigh in Óstán Bhóthar na Trá, Gaillimh. 

 
BUAICPHOINTÍ  GHAILLIMH LE GAEILGE, 2017 
 
STÁDAS DÁTHEANGACH CHATHAIR NA GAILLIMHE A 
CHOTHÚ AGUS A THREISIÚ. NORMALÚ NA GAEILGE I 
GCATHAIR NA GAILLIMHE A CHUR CHUN CINN TRÍ 
MHODHANNA SCRÍOFA, CLUASTUISCEANA, 
LEICTREONACHA AGUS LABHARTHA.  
 
Bronnadh Speisialta na Moltóirí 
Bhí caighdeán na n-iontrálacha sa Ghradam i mbliana an-ard.  
Léiriú air seo is ea Bronnadh Speisialta na Moltóirí – tugtar 
aitheantas anseo do ghnólacht a chuir isteach ar an nGradam den 
chéad uair agus a bhain caighdeán an-ard amach. Bhuaigh Mary’s 
Fish, Gaillimh an gradam seo, urraithe ag Judy Greene Pottery.  
 
 
 
Scoláireacht Ollscoile den chéad uair i mBliana. 
Bhronn na Moltóirí Scoláireacht Ollscoile, urraithe ag Acadamh  
na hOllscolaíochta Gaeilge, Ollscoil na hÉireann, Gaillimh ar ghnó atá ag déanamh iarrachta faoi 
leith chun ‘Seirbhís i nGaeilge’ a fhorbairt dá  
gcuid custaiméirí. Bronnadh an scoláireacht seo ar PorterShed i mbliana. Is cúrsa sealbhaithe 
teanga, An Dioplóma sa Ghaeilge, cáilíocht Ollscoile  
agus cúrsa páirtaimseartha dhá bhliain, atá sa tairiscint seo.  

Buaiteoirí na gCatagóirí; Loretta Ní Ghabháin, Lorg Media (an catagóir 
‘Seirbhísí’ urraithe ag Snap Galway), Avril Smith (an catagóir ‘Miondíol’ 
urraithe ag  Galway Bay FM agus buaiteoir iomlán Ghradam Sheosaimh Uí 
Ógartaigh 2017), Claudia Mc Carthy, Carey Building Contractors (an catagóir 
‘Comhlachtaí Eile’ urraithe ag Acadamh na hOllscolaíochta Gaeilge, OÉ 
Gaillimh) agus Emma Dillon-Leetch, The Connacht Hotel (an catagóir 
‘Turasóireacht agus Fáilteachas’ urraithe ag Fáilte Éireann). 

 
TREIBHEANNA NUA NA GAILLIMHE 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Rinneadh físeán de Ghearrliosta Ghradam Sheosaimh Uí Ógartaigh agus d’uaslódáil 
na gnónna éagsúla é ar a gcuid meán sóisialta. Scaipeadh an físeán ar ár gcainéal 
YouTube chun léargas a thabhairt ar obair ghnólachtaí na Gaillimhe agus ar Ghradam 
Sheosaimh Uí Ógartaigh. Cuireadh pacáiste poiblíochta le chéile agus seoladh é chuig urraí uile 
Ghradam 2017.  
 
 
Moltóirí an Ghradaim  
Ar phainéal moltóireachta na bliana 2017 bhí; an tOllamh Ciarán Ó hÓgartaigh, Déan Scoil an 
Ghnó, an Coláiste Ollscoile, Baile Átha Cliath; Sonya Nic Lochlainn, Údarás na Gaeltachta; 
Clíona Ní Mhurchú, Bainisteoir Réigiúnach, Top Oil; agus Tony Barrett, Stiúrthóir WESTBIC. 
 
 
URRAÍ AN GHRADAIM 

STÁDAS DÁTHEANGACH CHATHAIR NA GAILLIMHE A CHOTHÚ AGUS A THREISIÚ. 
NORMALÚ NA GAEILGE I GCATHAIR NA GAILLIMHE A CHUR CHUN CINN TRÍ 

3. AN COISTE LOGAINMNEACHA 
 
Tá ionadaithe ar Choiste Logainmneacha na 
Gaillimhe ó eagraíochtaí sa chathair le cúlraí agus 
saineolas éagsúla, ionas go mbeidh ainmneacha á 
roghnú agus baint acu leis an gceantar ina bhfuil 
siad, chomh maith le timpeallacht fhisiciúil na 
cathrach.  
 
 
 
Seo a leanas na heastáit atá ainmnithe ag an 
gCoiste Logainmneacha i mbliana:  
 
In 2017, ainmníodh 7 nEastát nua agus Bóthar 
amháin nua:  
 

 Árasáin Cheann Trá, Cnoc na Cathrach 
Uachtarach,  

 Cnoc na Rí, Bóthar an Chlaí Bháin,  
 Muirias, Bóthar Chnoc na Cathrach,  
 Béal Taoide, Bóthar an Chósta,  
 Plás na Díge, Tír Oileáin,  
 Radharc an Chaisleáin, Ros Cam,  
 Ros Allta, Cnoc Rois, Gaillimh,  
 Bóthar Bhaile na mBúrcach/Ballyburke Road.  

 
 
 

Bailte Slachtmhara na Gaillimhe - Tá ionadaíocht ag 
Gaillimh le Gaeilge ar an gCoiste seo a bhuaigh an bonn cré-
umha i mbliana. Moladh úsáid na Gaeilge sa tuairisc agus tá an 
Ghaeilge san fheachtas ‘Adopt a Spot/Tóg Spóta’. 

4. AN GHAEILGE SA GHNÓ 

  
Bhí bliain ghnóthach tháirgiúil againn in 2017. Lean muid ar aghaidh ag treisiú agus ag láidriú 
úsáid na Gaeilge i gcathair na Gaillimhe.  D’oibrigh Gaillimh le Gaeilge le 82 gnólacht chun an 
Ghaeilge a úsáid ina gcuid gnólachtaí in 2017. As an líon na ngnólachtaí seo, d’oibrigh Gaillimh 
le Gaeilge le 45 gnólacht den chéad uair i mbliana. Chuir Gaillimh le Gaeilge seirbhísí 
aistriúcháín de 20,166 focal ar fáil do ghnólachtaí agus d’eagraíochtaí na Cathrach i rith na 
bliana.   Tá an tseirbhís ‘An Ghaeilge sa Ghnó’ ann chun comhlachtaí a threorú tríd an bpróiseas 
chun Gaeilge a shní isteach ina ngnó, is cuma an beagán Gaeilge nó gnó iomlán dátheangach atá 
uathu.   
 
 
Lógó Nua ag Cumann Tráchtála na Gaillimhe   
  
Rinneadh  athbhrandáil  ar lógó Chumann Tráchtála na Gaillimhe agus is 
cúis áthais dúinn gur lean siad ag leanúint ar aghaidh ag úsáid lógó 
dátheangach. Tá an mana “Ag cothú gnó le chéile” in úsáid acu agus is é 
an t-aon Chumann Tráchtála in Éirinn atá ag úsáid mana Gaeilge. 
 
 
 
 
AN GHAEILGE SA GHNÓ 
 
 

 
Carey Developments 
Páirc Ghnó an Leasa Bháin, Bóthar Thuama, 
Gaillimh     

DIESEL 
Ionad na Faiche Móire, Gaillimh  

 
The Harbour Hotel 
Sráid na nDuganna Nua, Gaillimh  

 
Funky Donut 
An Fhaiche Mhór, Gaillimh  

Iceland 
Bóthar Dhabhach Uisce, Gaillimh   

 
Lorg Media, Teach Eglington, 
34 Sráid Dhoiminic Íochtarach, 
Gaillimh 

 
Mary’s Fish, 
Eastát Tionscail Bhaile an Bhriotaigh, 
Seanbhóthar Mhuine Mheá, Gaillimh 

 
The Connacht Hotel, 
Seanbhóthar Bhaile Átha Cliath, Gaillimh 

 

 
Sweeney Oil, Bóthar Áth Cinn, Gaillimh                   Pizza Napoli, An tSráid Trasna 

       Uachtarach, Gaillimh 

Maple Moose, Ionad na Faiche Móire          Regatta, Ionad na Faiche Móire, 
Gaillimh               Gaillimh  
 
 
 
 

 
 
The Beauty Mint,  
3 Sráid San Aibhistín, Gaillimh 

Rinne dhá ghnó cháiliúla anseo sa chathair teagmháil le Gaillimh le Gaeilge leis an smaoineamh 
gur mhaith an rud é fostaithe i ngnólachtaí na cathrach a spreagadh chun frásaí beaga simplí 
Gaeilge a úsáid agus iad ag déileáil le custaiméirí. Chun freastal a dhéanamh ar an éileamh seo, 
d’fhorbair Gaillimh le Gaeilge an scéim #GRMAGaillimh i gcomhar le Cumann Tráchtála na 
Gaillimhe, Cumann Gnó Chathair na Gaillimhe agus an Latin Quarter. Is í an aidhm atá leis an 
scéim seo ná an teanga labhartha a bheith i lár an aonaigh ar shráideanna na Gaillimhe ionas go 
gcloisfear an Ghaeilge agus go mothóidh cuairteoirí agus muintir na Gaillimhe araon an carachtar 
dátheangach atá ag Gaillimh. 
 
Tá leagan Béarla agus litriú 
foghraíochta leis na frásaí simplí 
Gaeilge seo atá éasca le húsáid don 
té nach bhfuil mórán Gaeilge acu. 
 
Scaip Gaillimh le Gaeilge na 
leabhráin i measc lucht gnó na 
cathrach agus is féidir leat an 
físeán de na frásaí in úsáid a 
fheiceáil ar shuíomh Ghaillimh le 
Gaeilge www.gleg.ie. 

5.  AN GHAEILGE AR BHIACHÁIR   
 
Mar gheall ar an gcáil atá ar Chathair na Gaillimhe mar chathair 
dhátheangach, is minic a thagann grúpaí nó eagraíochtaí Gaeilge 
chuig an gcathair. De bharr an éilimh seo, chuir Gaillimh le 
Gaeilge i gcomhar le bialanna na Gaillimhe liosta le chéile de na 
bialanna a chuireann biachláir dhátheangacha ar fáil go leanúnach. 
Bíonn Lón Gnó Ghaillimh le Gaeilge, a eagraítear go míosúil, sna 
bialanna atá liostaithe.  
 
D’úsáid 24 bialann/duine aonair biachláir dhátheangacha nó 
biachláir le ceannteidil dhátheangacha i rith 2017.   
 
Seo a leanas na bialanna le biachláir dhátheangacha i gcathair na Gaillimhe: 

 
1. Ardilaun Hotel 
2. Connacht Hotel- Bar Solo 
3. Croí Ball 
4. Dáil Bar 
5. Deely’s Cafe 
6. Glenlo Abbey 
7. Harbour Hotel 
8. Kirby’s of Cross Street 
9. Maxwell’s 
10. Óstán an Clayton 
11. Óstán an Meyrick 
12. Óstán an Park House 
13. Óstán Forster Court 
14. Péarla na Mara 
15. Síofra Ní Bhriain 
16. The Front Door 
17. The Galleon Restaurant 
18. The King’s Head 
19. The Pie Maker 
20. The House Hotel 
21. The Seafood Bar & Grill @ Kirwan’s 
22. Tigh Taaffes 
23. Trappers 
24. Vina Mara 

6. SUÍOMH GRÉASÁIN & NA MEÁIN SHÓISIALTA: WWW.GLEG.IE 
    
Tar éis iniúchadh iomlán a dhéanamh ar an suíomh gréasáin www.gleg.ie, shocraigh Bord 
Stiúrtha Ghaillimh le Gaeilge go ndéanfaí atógáil ar an seansuíomh d’fhonn leas a bhaint as 
buntáistí suntasacha.   
 
Cruthaíodh an suíomh reatha ar dtús in 2005 agus dá bharr sin, bhí cuma an tseandéanaimh air, 
bhí sé bunaithe ar theicneolaíocht atá anois as feidhm agus úsáideadh córas cúil agus é á thógáil 
atá as feidhm anois agus a fhágann go mbíonn moill ar an suíomh agus gur deacair caoi a 
choinneáil air agus é a chur in eagar.  
 
Cuireadh críoch leis an obair ar an suíomh i Nollaig 2017 agus seolfar go hoifigiúil é ag 
preasócáid i mí Eanáir 2018. Tá athdhearadh shuíomh gréasáin Ghaillimh le Gaeilge forbartha ag 
Armour.   
 
Tá Gaillimh le Gaeilge buíoch den Roinn Cultúir, Oidhreachta agus Gaeltachta as maoiniú 
speisialta a chur ar fáil don dearadh nua. 
 

MÍ EAN FEA MÁR AIB BEAL MEITH IÚIL LÚN MF DF SAM NOLL 
Líon na  
gCuairteoirí  

2,439 3,328 5,826 2,036 1,859 
 

1,690 1,281 1,208 2,347 2,312 
 

2,524 
 

1,814 
 

Líon na  
gCuairteanna  

4,800 5,509 
 

9,542 
 

3,500 
 

3,290 
 

2,867 2,753 
 

2,592 
 

4,072 
 

4,162 
 

5,314 
 

3,058 
 

 
Ar an meán thug 2,389 duine cuairt ar an suíomh gréasáin www.gleg.ie gach mí idir Eanáir agus Nollaig 
2017. I mí an Mhárta a bhí buaicphointe na gcuairteanna le 9,542 cuairt. 
 

 
Líon na gCuairteoirí agus líon na gCuairteanna ar shuíomh Ghaillimh le Gaeilge le linn 2017. 

Déanann Gaillimh le Gaeilge teagmháil rialta lena lucht leanúna ar Twitter agus ar Facebook.  
D’éirigh le Gaillimh le Gaeilge líon na leantóirí ar an dá shuíomh sóisialta seo a mhéadú le linn 
2017: 
 

 Líon na Leantóirí 2016 Líon na Leantóirí 2017 Méadú 

Twitter: 2,565 2,833 10.4% (268 leantóir) 

Facebook: 1,264 1,445 14.3% (181 leantóir) 

 
 
 

 
 
 

 
 
 
 
 
 
 
 
 

 
 
 

 
 
 
 
 
Instagram:  
Shocraigh Gaillimh le Gaeilge cuntas 
Instagram i rith 2017.   

7.    SCÉIM CHAIRDE GHAILLIMH LE GAEILGE  

TACAÍOCHT MHUINTIR NA GAILLIMHE DO CHUR CHUN 
CINN NA GAEILGE SA CHATHAIR 

 
Bhunaigh Gaillimh le Gaeilge scéim Chairde Ghaillimh le Gaeilge in 2001 i gcomhar 
le Cumann Tráchtála na Gaillimhe chun freastal ar éileamh an phobail ar sheirbhísí 
Ghaillimh le Gaeilge agus mar thoradh ar riachtanais forbartha.   
 
Baineann baill Chairde le gach earnáil ghnó i gCathair na Gaillimhe, lena n-áirítear 
seirbhísí miondíolacháin agus seirbhísí airgeadais maraon leis na hearnálacha 
turasóireachta agus fáilteachais, iompair agus corparáideacha.  
 
In 2017, chláraigh 117 gnó le Gaillimh le Gaeilge agus tá os cionn 400 duine ar phostliosta 
Ghaillimh le Gaeilge.  

 
 
 
 
 

 
 
 

 

 

Figiúr 7.1: Cairde Ghaillimh le Gaeilge 2017 de 
réir chatagóirí na scéime. 

Figiúr 7.2: Briseadh síos Chairde Ghaillimh le Gaeilge 2017 de réir na n-earnálacha gnó. 

Cairde Ghaillimh le Gaeilge ag Lón Gnó  
Mhí na Samhna sa Kings Head Bistro,  

An tSráid Ard, Gaillimh.  
 

Lón Gnó Sheachtain na Gaeilge 
Maxwell’s Restaurant, Sráid Liam, 

Gaillimh. 

8. ÓCÁIDÍ CHAIRDE GHAILLIMH LE GAEILGE 
 
D’eagraigh Gaillimh le Gaeilge 5 lón gnó agus 5 ócáid neamhfhoirmeálta eile i rith 2017, agus 
bhí tinreamh ard ag na hócáidí seo go léir.  Eagraíonn Gaillimh le Gaeilge a gcuid lónta gnó rialta 
in óstáin agus i mbialanna a chuireann biachláir dhátheangacha ar fáil agus atá páirteach sa scéim 
‘An Ghaeilge ar Bhiachláir’. Tugann na hócáidí neamhfhoirmiúla seo deis do dhaoine a gcuid 
Gaeilge a úsáid nó a chleachtadh agus cairde agus teagmhálaithe gnó a dhéanamh. 
 
 
LÓNTA GNÓ 
 
Samhain 2017   The Kings Head Bistro   Lón Gnó mhí na Samhna 
  
D. Fómhair 2017               Forster Court Hotel                           Lón Gnó mhí Dheireadh Fómhair 
 
M. Fómhair 2017              Dillisk on the Docks                         Lón Gnó mhí Mheán Fómhair 
 
Márta 2017                       Maxwell’s Restaurant                        Lón Gnó Sheachtain na Gaeilge 
 
Eanáir 2017                      Kirby’s of Cross Street                      An Chéad Lón Gnó den Bhliain  
 
ÓCÁIDÍ EILE  
 
Nollaig 2017                    Club Áras na nGael                   Cóisir Nollag Chairde Ghaillimh le Gaeilge 
 
Meitheamh 2017             Radisson Blu Hotel & Spa        Fulacht Fia Chairde Ghaillimh le Gaeilge 
 
Bealtaine 2017                The Salthill Hotel                      Bronnadh Ghradam Sheosaimh Uí Ógartaigh 
  
Aibreán 2017                 Ionad na Faiche Móire              Gearrliosta Ghradam Sheosaimh Uí Ógartaigh 
 
Eanáir 2017                    The PorterShed                          Preasócáid Ghradam Sheosaimh Uí Ógartaigh  

FULACHT FIA CHAIRDE GHAILLIMH LE GAEILGE 2017 
 
Bhí an-lá ag Cairde agus Stiúrthóirí Ghaillimh le Gaeilge ag an bhFulacht Fia i mí an Mheithimh 
sa Radisson Blu Hotel & Spa, Bóthar Loch an tSáile, Gaillimh. Rinne Cairde Ghaillimh le 
Gaeilge Ionad na Faiche Móire, Ollmhargaí na Seoighe, Gaillimh agus an Comhlacht 
Tógála Stewart urraíocht ar an ócáid.  
 
Ag an bhFulacht Fia, bhí an Cathaoirleach, Bernadette Mullarkey, ag labhairt faoin obair atá 
roimh Ghaillimh le Gaeilge agus iad ag déanamh éascaíochta ar an bpróiseas chun Plean Teanga 
nua do Chathair na Gaillimhe a réiteach.  

 
 
 
 
 
 
 
 
 
 
 
 
 
 
 

 
 
 
 

 
 

 
 
 
 
 
 
 
 
 

Claire and Paul Stewart, Stewart Construction, (urraí 
an Fhulachta Fia) lena n-iníonacha, Ameile and Zoe, 
ag Fulacht Fia Chairde Ghaillimh le Gaeilge sa 
Radisson Blu Hotel & Spa, Gaillimh. 

Paul Stewart, an Comhlacht Tógála Stewart (Urra ar an 
bhFulacht Fia), Avril Smith, Ionad na Faiche Móire 
(Urra ar an bhFulacht Fia), Méara Chathair na 
Gaillimhe, an Comhairleoir Pearce Flannery, 
Bernadette Mullarkey, Cathaoirleach Ghaillimh le 
Gaeilge, Maurice O’Gorman, Uachtarán Chumann 
Tráchtála na Gaillimhe ag baint sult as Fulacht Fia 
Chairde Ghaillimh le Gaeilge sa Radisson Blu Hotel & 
Spa, Gaillimh, urraithe ag Ionad na Faiche Móire, 
Ollmhargaí na Seoighe, Gaillimh agus an Comhlacht 
Tógála Stewart. 

Bríd Ní Chonghóile, Gaillimh le Gaeilge, Méara Chathair na 
Gaillimhe, an Comhairleoir Pearce Flannery, Shauna Morley agus 
John Joe Walsh, Ollmhargaí na Seoighe, Gaillimh (Urra ar an  
bhFulacht Fia) ag baint sult as Fulacht Fia Chairde Ghaillimh le 
Gaeilge sa Radisson Blu Hotel & Spa, Gaillimh. 

FULACHT FIA CHAIRDE GHAILLIMH LE GAEILGE 2017 
Cuireann Fulacht Fia bliantúil Ghaillimh le Gaeilge críoch oifigiúil le himeachtaí sóisialta na 
heagraíochta go dtí an fómhar arís.  Tá Gaillimh le Gaeilge buíoch díobh siúd go léir a tháinig 
chuig an ócáid agus díobh siúd a thug tacaíocht i rith na bliana; An Roinn Cultúir, Oidhreachta 
agus Gaeltachta; Comhairle Cathrach na Gaillimhe; Cumann Tráchtála na Gaillimhe; agus na 
meáin chumarsáide san áireamh. Gabhann muid buíochas chomh maith le foireann The Radisson 
Blu Hotel & Spa a chuir seirbhís den scoth ar fáil agus as ucht urraíocht a dhéanamh ar 
dheochanna áille an tsamhraidh do na Cairde go léir a bhí i láthair. 

 
 
 
  
     
 
 
 
 
 

  
 
 
 
 
 
 
 

Pádraig Ó Beaglaoich, Stiúrthóir Ghaillimh le 
Gaeilge agus Uinseann Mac Thómais, Cnoc na 
Cathrach i mbun comhrá ag Fulacht Fia 
Chairde Ghaillimh le Gaeilge sa Radisson Blu 
Hotel & Spa, Gaillimh, urraithe ag Ionad na 
Faiche Móire, Ollmhargaí na Seoighe, 
Gaillimh agus an Comhlacht Tógála Stewart. 

Shona Tiley, Liam Doran and Avril Smith, Ionad na Faiche 
Móire/Eyre Square Centre (Urra an Fhulachta Fia) ag Fulacht 
Fia Chairde Ghaillimh le Gaeilge sa Radisson Blu Hotel & Spa, 
Gaillimh, urraithe ag Ionad na Faiche Móire, Ollmhargaí na 
Seoighe, Gaillimh agus an Comhlacht Tógála Stewart. 

CÓISIR NOLLAG 
D’eagraigh Gaillimh le Gaeilge a Cóisir bhliantúil 
Nollag i gClub Áras na nGael ar an 14 Nollaig 2017.  
Ag an ócáid, chuir Cathaoirleach Ghaillimh le Gaeilge, 
Bernadette Mullarkey, fáilte roimh Mhéara Chathair na 
Gaillimhe, an Comhairleoir Pearce Flannery. Bhí císte 
álainn againne ó Bhácús Uí Ghríofa mar gheall ar an 
gceiliúradh 30 bliain a bhí againn i mbliana. 
 
I láthair ag an ócáid, bhí Cairde Ghaillimh le Gaeilge, 
Catherine Connolly TD, Comhairleoirí Cathrach agus 
stiúrthóirí Ghaillimh le Gaeilge. Ghabh Bernadette 
Mullarkey, Cathaoirleach Gaillimh le Gaeilge, buíochas 

le Comhairle Cathrach na Gaillimhe as an maoiniú 
€50,000 atá curtha ar fáil acu dúinn do 2018. 
 
Buaicphointí Ghaillimh le Gaeilge i mbliana ná Gradam 
Sheosaimh Uí Ógartaigh, a raibh an líon ab airde 
iontrálaithe a bhí ann riamh; d’oibrigh Gaillimh le 
Gaeilge le 74 gnó a d’úsáid an Ghaeilge i mbealach 
éigin ina gcuid gnólachtaí; agus chuir Gaillimh le 
Gaeilge tús leis an obair don phlean teanga do Chathair na Gaillimhe, i gcomhpháirt le Comhairle 
Cathrach na Gaillimhe.   

 
 

 

Clr Colette Connolly, Comhairle Cathrach na Gaillimhe, 
Bernadette Mullarkey, Cathaoirleach Ghaillimh le Gaeilge, 
Iggy Ó Muircheartaigh, Stiúrthóir Ghaillimh le Gaeilge, 
Catherine Connolly TD, and Bríd Ní Chonghóile, Gaillimh 
le Gaeilge ag Cóisir Nollag Ghaillimh le Gaeilge i gClub 
Áras na nGael, Sráid Dhoiminic, Gaillimh. 

An Clr Terry O’ Flaherty, Comhairle Cathrach na Gaillimhe, 
Hannah Ní Dhoimhín, Údarás na Gaeltachta, an Clr Declan 
McDonnell, Comhairle Cathrach na Gaillimhe, agus Méabh 
Ní Thuathaláin, Lorg Media ag Cóisir Nollag Ghaillimh le 
Gaeilge i gClub Áras na nGael.  

  

Gearóidín Hynes, Gaillimh le Gaeilge, Bernadette Mullarkey, 
Cathaoirleach Ghaillimh le Gaeilge, Méara Chathair na 
Gaillimhe, Clr Pearce Flannery, Maeve Joyce-Crehan, Cumann 
Tráchtála na Gaillimhe, Mícheál Ó Ceallaigh, Bríd Ní 
Chonghóile, Gaillimh le Gaeilge a rinne ceiliúradh ar 30 bliain i 
ngnó ag Cóisir Nollag Ghaillimh le Gaeilge i gClub Áras na 
nGael.  

9. CRUINNITHE/CUR I LÁTHAIR/SEIMINEÁIR  
Tá cumarsáid leanúnach agus rannpháirtíocht sa phobal i gcoitinne ríthábhachtach agus chuige sin 
freastalaíonn foireann Ghaillimh le Gaeilge ar imeachtaí gnó agus líonraí a eagraítear i gCathair 
na Gaillimhe. Is cuid lárnach d’obair Ghaillimh le Gaeilge iad na cruinnithe seo chun eolas a 
scaipeadh agus úsáid na Gaeilge a chur chun cinn.  
 
 
Cruinnithe agus Imeachtaí Gnó  
Le linn 2017:  
D’fhreastail foireann Ghaillimh le Gaeilge ar 69 cruinniú agus ar 27 imeacht gnó. Cuireadh 
feasacht teanga agus eolas ar úsáid na Gaeilge chun cinn ag na hócáidí agus na cruinnithe a 
ndearnadh freastal orthu.  
 
 
Gaillimh le Gaeilge i dTithe an Oireachtais 
Rinne Gaillimh le Gaeilge cur i láthair os comhair Chomhchoiste na 
Gaeilge, na Gaeltachta agus na nOileán ar an 17 Eanáir 2017. Bhain an 
cur i láthair le Stádas Dátheangach Chathair na Gaillimhe, conas is féidir 
í a neartú agus a athchruthú i mbailte agus i gcathracha eile.  Dúirt  an 
Teachta Dála Catherine Connolly, Cathaoirleach Bhuan-Chomhchoiste na Gaeilge, na Gaeltachta 
agus na nOileán i dTithe an Oireachtais, gur thuig sí ón gcur i láthair a rinne Gaillimh le Gaeilge 
le déanaí don Bhuan-Chomhchoiste,  go bhfuil an eagraíocht ag leibheál maoinithe nach féidir leo 
titim faoi. Dúirt sí freisin “nach féidir le Gaillimh le Gaeilge leanúint ar aghaidh mar atá.” Is cúis 
áthais dúinn go bhfuil sé socraithe anois ag an mBuan-Chomhchoiste, teagmháil a dhéanamh leis 
an Aire sa Roinn Ealaíon, Oidhreachta, Gnóthaí Réigiúnacha, Tuaithe agus Gaeltachta chun 
iarratas a dhéanamh ar airgead breise do Ghaillimh le Gaeilge. 

 
 
 
 
Cruinniú le Seán Ó Coinn 
Bhí cruinniú ag Ardfheidhmeannach Ghaillimh le Gaeilge le 
Príomhfheidhmeannach nua Fhoras na Gaeilge i mí Feabhra 2017.  

 
 
 
 
 

 
 
 
 
 
 

Seán Ó Coinn, Phríomhfheidhmeannach Fhoras 
na Gaeilge agus Bríd Ní Chonghóile, 
Ardfheidhmeannach Ghaillimh le Gaeilge. 

FOILSEACHÁIN 2017 
 
DEIS 2017 
An nuachtlitir mhíosúil a sheoltar amach chuig ár bpostliosta 
sa phost agus go leictreonach ar ríomhphost. Coinníonn sé 
pobal na Gaillimhe agus iad siúd a bhfuil suim acu inár gcuid 
oibre ar an eolas maidir lenár dtograí, imeachtaí agus nuacht. 
Seoladh 11 eagrán de ‘DEIS’ amach chuig os cionn 400 Cara, 
an lucht gnó, Teachtaí Dála, Seanadóirí agus Comhairleoirí i 
nGaillimh in 2017. Seoladh DEIS chuig 39 duine sa phost agus 
os coinn 400 duine go leictreonach. 
 
DIALANN 2017 
Scaiptear os cionn 270 cóip den Dialann i measc Chairde 
Ghaillimh le Gaeilge maraon le Comhairleoirí, Polaiteoirí 
áitiúla, lucht gnó agus ionadaithe eile i nGaillimh saor in aisce 
go luath i mí na Nollag. Bíonn Dialann Ghaillimh le Gaeilge 
maoinithe go hiomlán ag fógraí. Bhí os cionn 270 cóip den 
Dialann scaipthe saor in aisce ar ár gCairde, an lucht gnó, 
polaiteoirí an cheantair agus lucht tacaíochta.  
 
Fógróirí 2017  
 Acadamh na hOllscolaíochta Gaeilge, OÉ, Gaillimh 
 AIB 
 Ardilaun Hotel  
 An Coimisinéir Teanga 
 Bácús Uí Ghríofa 
 Bus Éireann   
 CARN Financial Services  
 Comhairle Cathrach na Gaillimhe 
 COPE Gaillimh 
 Faherty Paints 
 Foras na Gaeilge                                              
 Galway Advertiser 
 Ionad na Faiche Móire 
 Ollmhargadh na Seoighe 
 Orla Murray Financial Services 
 Radisson Blu 
 The Kings Head 
 Údarás na Gaeltachta 

CUAIRT AIRE FORBARTHA MĀORI AGUS A                                           
CHOMHAIRLEOIRÍ SINSEARACHA AR GHAILLIMH 
DHÁTHEANGACH  

Chuir Gaillimh le Gaeilge fáilte roimh thoscaireacht Māori ón Nua-
Shéalainn, faoi thionlacan an Hon Te Ururoa Flavell, Aire Forbartha 
Māori agus a chomhairleoirí sinsearacha. Bhí an toscaireacht ar 
thuras taighde go hÉirinn agus go dtí an Bhreatain Bheag chun fáil 
amach go díreach céard atá á dhéanamh ag grúpaí sna tíortha sin 
chun a dteangacha dúchasacha a athbheochan. I measc na 
toscaireachta bhí urlabhraí ó Ghníomhaireacht Chistiúcháin 
Chraoltóireachta, comhairleoirí Rialtas na Nua-Shéalainne agus 
gníomhaireachtaí forbartha.   

 
Chas Bríd Ní Chonghóile ó Ghaillimh le Gaeilge leis an toscaireacht 
agus thug sí cur i láthair ar úsáid na Gaeilge sa chéad chathair in 
Éirinn le stádas dátheangach oifigiúil. Chas siad le Clíona Ní 
Mhurchú, Bainisteoir Réigiúnach le Top Oil, buaiteoirí Ghradam 
Sheosaimh Uí Ógartaigh 2016 agus labhair sí faoi na buntáistí a 
bhaineann le húsáid na Gaeilge sa ghnó.  
   
I rith a gcuid ama i nGaillimh, thug siad cuairt ar Choláiste na 
Coiribe, chas siad le Cathaoirleach Ghaillimh le Gaeilge, Bernadette 
Mullarkey agus an Stiúrthóir Iognáid Ó Muircheartaigh, Uachtarán Chumann Tráchtála na 
Gaillimhe, Conor O’Dowd, Maeve Joyce, Príomhfheidhmeannach Chumann Tráchtála na 
Gaillimhe, Alan Esslemont, Ard-Stiúrthóir le TG4 agus an Dr Aodhán Mac Cormaic, Stiúrthóir 
na Gaeilge, An Roinn Ealaíon, Oidhreachta, Gnóthaí Réigiúnacha, Tuaithe agus Gaeltachta 
chomh maith le hEileen Ruane, Stiúrthóir Gníomhach Seirbhísí agus Ailish Bhreathnach, 
Oifigeach Gaeilge Chomhairle Cathrach na Gaillimhe. Chas siad le hAire Stáit na Gaeltachta, 
Seán Kyne TD, le haghaidh lóin in Vina Mara, an tSráid Láir, Gaillimh.  
  

 
 
 
 
 
 
 
 
 
 
 
 
 

Rinne Bríd Ní Chonghóile, Gaillimh le 
Gaeilge, agus an Dr Aodhán Mac Cormaic, 
Stiúrthóir na Gaeilge, An Roinn Ealaíon, 
Oidhreachta, Gnóthaí Réigiúnacha, Tuaithe 
agus Gaeltachta cur i láthair don toscaireacht 
Māori ón Nua-Shéalainn, faoi thionlacan an 
Hon Te Ururoa Flavell, Aire Forbartha Māori 
agus a chomhairleoirí sinsearacha ar an gcaoi a 
bhfuil an Ghaeilge á hathbheochan i nGaillimh 
agus in Éirinn.  

Iggy Ó Muircheartaigh, Stiúrthóir, Gaillimh le 
Gaeilge agus Bernadette Mullarkey, Cathaoirleach 
Ghaillimh le Gaeilge ag casadh leis an Hon 
Te Ururoa Flavell, Aire Forbartha Māori agus é ar 
cuairt i nGaillimh.  

10. NA MEÁIN CHUMARSÁIDE  
 Cuid riachtanach d’obair Ghaillimh le 
Gaeilge is ea a bheith ag obair leis na 
meáin chumarsáide chun dearcadh 
dearfach agus spéis a chothú agus a 
mhúscailt sa Ghaeilge. Ár mbuíochas leo 
siúd go léir a chuidíonn linn san obair 
sin.  
     
Rinneadh taifead ar Ghaillimh le Gaeilge  
32 uair sna Meáin Chlóite,  
131 uair sna Meáin Chraolta agus  
24 uair ar na meáin ar líne.  

Eagrán Nuachtán Eagrán Nuachtán 

Nollaig 2017 
 

Galway Advertiser 
 

  11/05/2017   Galway Advertiser 
  Nollaig 2017   Galway Advertiser   04/05/2017   Galway Advertiser 
  25/11/2017   Nuachtlitir Chumann Tráchtála 

  na Gaillimhe 
  20/04/2017   Galway Advertiser 

  25/11/2017   Galway City Tribune   19/04/2017   Galway Independent 
  26/10/2017   Galway Advertiser   13/04/2017   Galway Advertiser 
  29/09/2017   Galway City Tribune   06/04/2017 Galway Advertiser 

 

  26/07/2017   Galway Independent   30/03/2017   Galway Advertiser – Ronnie O’Gorman 
  19/07/2017 Nuachtlitir Chumann Tráchtála 

na Gaillimhe 
 

16/03/2017 
 

  Galway Advertiser 

06/07/2017 
 

  Nuachtlitir Chumann Tráchtála  
  na Gaillimhe 

  16/03/2017   Nuachtlitir Chumann Tráchtála na 
  Gaillimhe 

  06/07/2017   Galway Advertiser   02/02/2017   Galway Advertiser 
  Meitheamh/ 
  Iúil 

  Galway Now   01/02/2017   Galway Independent 

  01/06/2017   The Connacht Tribune Ltd.   28/01/2017   Galway City Tribune 
  26/05/2017   Galway City Tribune 27/01/2017 

 

Galway Advertiser 
 

  18/05/2017   Galway Advertiser   12/01/2017   Nuachtlitir Chumann Tráchtála na 
  Gaillimhe 

  17/05/2017   Galway Independent       

Dáta     Meáin ar líne/ teilifís/ raidió Dáta Meáin ar líne/ teilifís/ raidió 

Nollaig 2017 
 

RTÉ Raidió na Gaeltachta 
 

09/05/2017 
 

Tuairisc.ie 
 

  19/12/2017   Tuairisc.ie   05/05/2017   Irish Tech News 
  18/12/2017   Galway Bay FM   13/04/2017   Peig.ie   
  26/11/2017   Clár Winning Streak - RTÉ 1   

  (Athchraoladh) 
  12/04/2017   Raidió Fáilte 

  25/11/2017   Clár Winning Streak - RTÉ 1   12/04/2017   This is Galway 
  21/11/2017   Tuairisc.ie   11/04/2017   Galway Bay FM  
  20/11/2017   Flirt FM   11/04/2017   RTÉ Raidió na Gaeltachta 

17/11/2017 
 

  RTÉ Raidió na Gaeltachta 11/04/2017 
 

  Nós 
  17/11/2017 Galway Bay FM 

 

  11/04/2017 Galway Bay FM – Suíomh Gréasáin 
 

  17/11/2017   Galway Bay FM – Suíomh 
Gréasáin 

  10/04/2017   Galway Bay FM 

  09/08/2017   Tuairisc.ie   09/03/2017   RTÉ Raidió na Gaeltachta - Nuacht 
  07/07/2017   Nuachtlitir Tuairisc.ie  Feabhra 2017   Galway Bay FM 
  07/07/2017   Tuairisc.ie   13/02/2017   This is Galway 
  29/06/2017   This is Galway   02/02/2017   Peig.ie 

15/06/2017 
 

  Hospitality News   01/02/2017   Raidió na Life – Fios Feasa 
  15/06/2017   Irish Hotel Federation Eanáir 2017 

 

  Galway Bay FM 
  12/06/2017 TG4 

 

  30/01/2017   Raidió na dTreabh 
  16/05/2017   RTÉ Raidió na Gaeltachta   28/01/2017 www.galwaycity.ie 

 

  16/05/2017   RTÉ Raidió na Gaeltachta   28/01/2017   This is Galway 
  16/05/2017   Galway Bay FM   23/01/2017   Galway Bay FM 
  16/05/2017   Galway Bay FM 17/01/2017 

  

  RTÉ Raidió na Gaeltachta 

16/05/2017 
 

  This is Galway   17/01/2017   RTÉ Raidió na Gaeltachta 
  15/05/2017   Galway Bay FM   17/01/2017   Tithe an Oireachtas – Suíomh Gréasáin 
  15/05/2017   RTÉ Raidió na Gaeltachta   16/01/2017   Tuairisc.ie 

  15/05/2017   Tuairisc.ie   06/01/2017   RTÉ Raidió na Gaeltachta 

 
 
 
 
 
“Ba mhaith linn tréaslú leis na heagraíochtaí agus leis na daoine uile i gCathair na 
Gaillimhe atá ag déanamh sároibre i gcur chun cinn na Gaeilge agus mar thoradh air sin ag 
cur Cathair na Gaillimhe chun cinn mar Chathair Dhátheangach.” 
 
Bord Stiúrtha Ghaillimh le Gaeilge 

